
Annotatsiya: Ushbu tezisimda dorivor o’simliklar turiga kiruvchi dala qirqbo’gimi 

haqida keltirilgan. Dala qirqbo’g’imini xalq tabobatida qo’llanishi haqida va buyuk 

bobokolanimiz Abu Ali ibn Sinoning o’zining davolash amaliyotida qo’llaganligi haqida 

ham ma’lumotlar keltirilgan. Dala qirqbo’g’imi tarkibida oshlovchi, achchiq moddalar va 

smolalar borligi ham aniqlangan.. 

Kalit so’zlar: equisetum arvense, silikat kislota, nefrit, siydik haydovchi vosita, 

ekstrakt. 

 

Kirish: Dala qirqbo’g’imi (Equisetum arvense) Qirqbo’g’imdoshlar (Equisetaceae) 

oilasiga kiradi. Dala qirqbo’g’imi ko’p yillik, sporali o’simlik. Uning shoxlari serqirra va 

bo’g’imlarga bo’lingan. Bo’g’im oraliqlarining ichi kovak. Uning shoxlari poya 

bo’g’imlaridan chiqadi va bo’g’imlarda halqa hosil qilib joylashadi. Poyasi ikki xil: bahor 

va yozgi bo’ladi. O’simlik keng tarqalgan bo’lib, cho’l va yarim cho’l tumanlardan 

boshqa hamma yerda uchraydi. Qirqbo’g’im o’simligi asosan, ariq bo’ylarida, qumli 

o’tloqlarda butalar orasida, o’rmonzorlarda va ekinzorlarda o’sadi. Yoz oylarining 

o’rtalarida o’simlikning yer ustki qismi, yozgi spora hosil qilmaydigan poyasi yerdan 5 

sm balandlikda o’rib olinadi.[8,9] 

Asosiy qism: Qirqbo’g’im preparatlari qon aylanishi yetishmovchiligida, siydik 

pufagi yallig’lanishida va siydik yo’llari kasalligida siydik haydovchi vosita sifatida 

ishlatiladi. Bulardan tashqari, dala qirqbo’g’imi o’pka sili kasalligining silikat kislota 

almashinuvining buzilishiga bo’liq ba’zi formalarni davolashda, shuningdek, 

bachadondan qon oqqanda va bavosil kasalligida qon to’xtatuvchi modda sifatida 

ishlatiladi.[6,7] Dala qirqbo’g’imi o’simligi buyrakning ba’zi kasalliklarida (nefrit, 

nefroz va nefroza- nefrit) iste’mol qilinmaydi. Suyuq ekstrakt, qaynatma, damlamalar 

ko’rinishida qo’llaniladi. Maxsulot yana siydik haydovchi choy – yig’malar tarkibiga 

kiradi. Peshob haydovchi vosita sifatida qo’llashga tavsiya etiladi. Abu Ali ibn Sino 

quritilmagan qirqbo’g’imdan olingan shira bilan yaralarni davolagan, quritilib 

maydalangan o’tiga sharob qo’shib tayyorlangan tindirmani jigar shishi kasalliklarni 

davolashga ishlatgan.[4,5] Xalq tabobatida qirqbo’g’im choyi dezinfeksiyalovchi vosita 

sifatida angina va og’iz bo’shlig’i kasalliklarida g’arg’ara qilinadi. Burundan yoki tish 

http://www.newjournal.org/


        ОБРАЗОВАНИЕ НАУКА И ИННОВАЦИОННЫЕ  ИДЕИ В МИРЕ       

 

     http://www.newjournal.org/                                                          Выпуск журнала № – 22   

Часть–1_ Июнь –2023                    

2181-3187 

114 

oldirganda qon ketganda choy bilan chayilsa, bir necha daqiqada qon oqishi to’xtaydi. 

Bavosilda va bachadondan bemavrid qon ketganda, qon to’xtatuvchi sifatida qirqbo’g’im 

choyi ichiladi. Qirqbo’g’imdan tayyorlangan choy qo’rg’oshin bilan zaharlanganda ziddi 

– zahar sifatida ham ichiladi. Kosmetikada ham qirqbo’g’im qo’llaniladi. Terining 

yiringli yaralariga, xusnbuzar toshganda salfetkaga qirqbo’g’im choyi shimdirilib bog’lab 

qo’yilsa shifo bo’ladi.[3] Tarkibidagi kislotalar qatorida bo’ladigan silikat kislota 

biriktiruvchi tuzilma va shilliq pardalar, qon tomirlar devorlaridagi moddalar 

almashinuvida, suyak to’qimasining rivojlanishida, muhim ahamiyatga ega. Bundan 

tashqari, silikat birikmalar siydikda, siydik toshlari paydo bo’lishiga yo’l qo’ymaydigan 

kolloidlar hosil qiladi, o’pka silida ham foyda beradi. Qirqbo’g’im suv – tuzlar 

almashinuvini joyiga keltirish, xolesterin, shuningdek chiqindi moddalarni organizmdan 

chiqarib tashlashni osonlashtiradi.[1,2] 

Xulosa. Dala qirqbo’g’imi o’lkamizning iqlimiga mos kelganligi, tez va ko’p 

ko’payishi, shifobaxsh xususiyatlarining ko’pligi, xususan qon aylanishi 

yetishmovchiligida, siydik pufagi yallig’lanishida, peshob haydovchi vosita sifatida, jigar 

kasalliklarida va boshqa ko’plab dardga davo ekanligi uchun undan arzon va sifatli dori 

– darmon ishlab chiqarish mumkin. 

